
Jaargang 8 – Uitgawe 39/2011 – Woensdag 16 November 2011 – ngkn@iway.na

Lees in die Kerkbode van 18 November 2011

Al meer hoop vir eenheid

Hoop het opgevlam dat al vier kerke in die NG Kerkfamilie saam maniere sal ontdek om die eenheidsproses volstoom aan die gang te kry.

Dit volg nadat die NG Kerk in Afrika (NGKA) hom bereid verklaar het om deel van die eenheidsgesprekke te bly. Die NGKA se besluit kom te midde van ongelukkigheid in hulle midde oor die eenheidsbesluite wat die NG Kerk by verlede maand se Algemene Sinode geneem het.

Lees ook:

· NG Kerk vat hande met kerke wêreldwyd

· Wêreldvigsdag: Vigs-hulp moet deel van kerk se vesels wees

· Jong Oos-Kaapse leraars mentor die oues

· Sendeling Suria Scholtz, reis lig en ver met 14 aanneemkinders

· 10 vrae aan Jaco Thom
Na inhoud
Lees in die Desember/Januarie-uitgawe van LIG

Kurt Darren – kampioen van die Bosveld

Méns, is Suid-Afrika se sokkiekaptein en sy mevrou Darren ’n formidabele span. En verlief! Lees Kurt se jakkals-en-Dunay-storie. Beleef hoe hy ’n ma-eend en haar kuikens met waarde­ring dophou. En vind uit hoe daardie kenmerkende danspassie begin het. Kuier saam met LIG op Kurt en Dunay se Bosveld­plaas. 

Lees ook:

· Ontdek God se grootste Geskenk – dink nuut oor Kersfees

· Stop vanjaar hier op die N1, N2 of N3

· Wenke vir pragtige vakansie-foto’s

· Pak 2012 aan met geloof, familie en vergifnis
Na inhoud
Belydenis van Belhar: Nuwe Webblad vir Gesprek

· Met erkenning aan Verskil, Nuusbrief van die Noordelike Sinode 

In ’n onlangse voordrag noem prof Dirkie Smit dat die politieke en kerklike konteks feitlik altyd die konkrete aanleiding bied waarom belydenisskrifte ontstaan. Die verwoording van hulle geloof in reaksie op spesifieke politieke en historiese uitdagings is telkens deur die opstellers van belydenisskrifte as noodsaaklik beleef. Dit laat egter die gevaar ontstaan dat die agtergrond en politiek as maatstaf vir die beoordeling van ’n belydenisskrif gebruik word, terwyl die inhoud nie werklik bekend is nie. 

**  Die NG Kerk-webtuiste (www.ngkerk.org.za) bied ’n maklike manier van toegang tot ’n nuwe webtuiste met 'n een-stop-katalogus van materiaal oor die Belhar-Belydenis. 

Na inhoud
Aanloop tot Kersfees in die Midde-Ooste 2011

’n Streek vol verwagting

Die nag word al hoe donkerder en kouer… ’n Swanger vrou ervaar sterk kraampyne. Josef is bekommerd en moeg en die verantwoordelikheid om na sy vrou en ongebore seuntjie om te sien, rus vanaand swaar op sy skouers soos hy van deur na deur loop en aanklop vir vesting vir die aand. Hy hoop om ’n plek, énige plek, te vind vir Maria en kosbare Jesus. Die tyd het amper aangebreek vir die Hoop van alle nasies om gebore te word… Immanuel, God is met ons. Hy was en is steeds die Hoop van alle nasies.

Hierdie Kersfees is die Midde-Ooste ’n streek wat op die punt is om geboorte te skenk aan nuwe moontlikhede. Christene in lande soos Egipte, Sirië, Libië, Palestina, Iran, Irak en Jemen, hoop en vertrou dat God se beloftes helder sal skyn op sy mense na die lang, koue nag van die afgelope jaar se omwentelinge in hierdie streek… 

“Terwyl hulle daar was, het die tyd gekom dat haar kind gebore moes word.” (Lukas 2:6-7)

Besoekers uit die Hemel

Die hemel was oop daardie Kersfeesseisoen. Die hemel het die aarde besoek en engele het goeie nuus gebring aan almal op aarde. Drome en visioene, boodskappe van vreugde, hoop en vrede het op die mense neergereën soos wat hulle gewag het op die geboorte van die Redder van die wêreld. Die geestelike atmosfeer in die Midde-Ooste hierdie Kersfees gaan baie dieselfde wees. Daar is ŉ diep honger vir ’n dieper openbaring oor wie Jesus is. Daar is ’n verwagting dat die hemel weereens oopgemaak gaan word en dat genade betoon sal word aan die miljoene wat nie in staat is om die tekens van die tye te herken nie, óf onbewus is van die openbaring van die geskrewe Woord van God. Daar is miljoene harte in die Midde-Ooste wat oop is om ontmoetings met Immanuel te hê. 

“En meteens staan daar ’n engel van die Here by hulle, en die heerlikheid van die Here het rondom hulle geskyn…” (Lukas 2:9)

Maak ŉ Weg Vir Die Koning 

Vir die tweede jaar aaneen, word die Kerk in die Midde-Ooste geroep om vir 40 dae te vas soos wat hul Kersfees nader. Hulle vertrou die Here om hul noodkrete te hoor en hul harte aan te raak. 

Bid dat elke gelowige in die Midde-Ooste, in hierdie tyd – die aanloop tot Kersfees – regtig aangeraak sal word deur Jesus en dat dit vir ons vervolgde familie in die hierdie lande waarlik ’n tyd van openbaring en gemeensaamheid met God sal wees.

Vir meer inligting oor die vervolgde Kerk, besoek gerus ons webblad by www.opendoors.org.za. 
Na inhoud
The Libya Success Story

· Ingestuur deur Thijs van der Merwe – thijs@mweb.com.na 

The Libyan Government has targeted girl’s education and women’s literacy with the result that only 12% of Libyan women are now illiterate. This has led to a much greater knowledge among women about recognising danger signs for common child killers such as pneumonia and better understanding of the importance of nutrition and of spacing births.
They have also prioritised antenatal care and attended births – so 94% of all pregnant women attend antenatal care (an average of six visits) and skilled health personnel attended 98% of all births. 94% of children are breastfed and the average period for breastfeeding is 11.7 months; as a result only 5% of children are underweight.
With the help of the World Health Organisation malaria has been eliminated. Immunisation coverage is nearly universal.
The under-five mortality rate was reduced from 41 to 18 per 1,000 between 1990 and 2007. Libya is one of five countries on track to achieve MDG 4 in North Africa. (All data from the Arab Family Health Survey – 2007)
Na inhoud
Oriënteringskursus vir voornemende sendelinge (na die buiteland)
Voornemende lang- of korttermyn sendelinge na die buiteland word uitgenooi om in te skryf vir ’n  kort oriënteringskursus van die Toerustingsburo vir Interkulturele Werkers (TIW) aan die Hugenote Kollege.   Die doel van die kursus vanaf 12-21 Januarie 2012 te Potchefstroom onder leiding van Dr. Ryk van Velden is om voornemende sendelinge ’n  oorsig te gee van enkele van die belangrikste sake om ŉ sinvolle interkulturele bediening te verseker.   


Vir inskrywingsvorms of meer inligting kontak Ryk van Velden by 021-8730025; 0828574368; tiw@hugenote.com .   
Na afloop van die oriënteringskursus behoort die deelnemers onder andere:
Ø      Hulle roeping en die implikasies daarvan duideliker te verstaan en te waardeer;
Ø      Groter insig te toon in die aard van God en die Kerk se sending in die wêreld;
Ø      Die aard, werking, funksie en invloed van kultuur te verstaan en die implikasies daarvan vir interkulturele bedieninge; 
Ø      ŉ Duidelike beeld te hê van hoe om ’n nuwe vreemde gemeenskap binne te tree om te verseker dat vertroue en gemeenskap geskep word en volhoubare bedieninge verseker word.  
Ø      Gemotiveerd te wees om aan die hand van riglyne, die uitdagings wat interkulturele kommunikasie aan hulle stel,  die hoof te bied;
Ø      Beter voorbereid te wees om verskillende psigiese, emosionele of geestelike ervaringe wat hulle (en hulle gesinne) tydens die interkulturele bediening mag ervaar, te hanteer. 

Ø      ŉ Oorsig te hê van al die praktiese voorbereiding en reëlings wat binne en buite Suid-Afrika getref moet word voordat ŉ sendeling na die buiteland vertrek.
Sluitingsdatum  :  14 Desember 2011
Taal                       :  Afrikaans/Engels
Na inhoud
Preekmateriaal vir Wêreld Vigsdag

In 2009 was daar reeds 33, 3 miljoen mense wat met MIV lewe, waarvan 16.8% in Suid-Afrika is.
Kerke kan nie koud staan teenoor hierdie uitdaging nie, maar dit is soms moeilik om te weet hoe om in ‘n erediens op MIV en die problematiek daar rondom te fokus.

CABSA (saam met die leraars van Fontainebleau Gemeenskapskerk) het weer preekmateriaal en liturgiese hulpmiddels ontwikkel vir ‘n erediens op Wêreld Vigsdag – daar is die keer selfs ‘n PowerPoint vir gebruik tydens die erediens beskikbaar.

Preekmateriaal kan afgelaai word by http://www.cabsa.org.za/content/cabsa-world-aids-day-liturgies-2011 

Agtergrondinligting is ook beskikbaar op CABSA se webblad by www.cabsa.org.za
Vir verdere navrae kontak Lyn van Rooyen by 011 796 6830 of management@cabsa.org.za
Na inhoud
Nuwe klankboeke van Mema

Ideaal om te luister terwyl jy reis of werk by die huis. Nog beter as geskenk vir 'n familielid of vriend(in).

Lekkerluister Bybelverhale – Dubbel-CD

In hierdie klankboek ontmoet jy 40 interessante Bybelkarakters waarvan die meeste minder bekend is. Hulle kon net sowel vandag geleef het, want hulle is mense net soos ons, met dieselfde giere, drome, vrese en hang-ups. 

Hierdie klankboek is voorlesings van die verhaalgedeeltes van die Bybelstudiegids, Magla – die dogter wat buite die boks gedink het. Die verhaaltjies kan almal afsonderlik geluister word. Die CD's kan ook sáám met die studieboek funksioneer wat baie handig in groepe gebruik kan word.

Prys: R49,95 (BTW + posgeld ingesluit)

Boodskap vir Vandag – CD

Dagstukkies saamgestel deur Carel Anthonissen – vroeër die jaar as e-posboodskappe uitgestuur. Die keur van 23 boodskappe dien as besondere inspirasie vir elke dag. 

Prys: R55,00 (BTW + posgeld ingesluit)

Inligting, Navrae en Diensverskaffing: Skakel 00 27 21 873 0822
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud 
Die NGKA se reaksie op AS sinodebesluite

· Bron: Kerkbode Facebook
Die NGKA bly by sy besluite oor ‘n proses van vereniging en vra dat die NG Kerke vir mekaar ruimte moet skep 

Die aanvaarding van die Belhar Belydenis deur die NG Kerk se Algemene Sinode en die besluit om slegs kennis te neem van die voorgestelde proses van vereniging het groot ongelukkigheid binne die NGKA veroorsaak. Die moderamen van al die sinodes van die NGKA het die volle besluite van die NGK bestudeer, asook ‘n brief vanaf die VGKSA waarin hulle pleit dat die ander drie kerke nie op hulle eie met ‘n proses van vereniging moet begin nie. 
Ons het tot die oortuiging gekom dat ons nie enige van ons besluite oor ‘n proses van vereniging of BB hoef te verander nie en dat ons met daardie besluite deel van gesprekke kan bly in die vertroue dat die vier kerke vir mekaar ruimte sal skep.
Die NGKA wil seker maak dat die bediening deur en aan hulle lede tot sy reg sal kom in een, verenigde kerk. Gevolglik het hulle besluit op ‘n proses waar hulle aanvanklik hulle eie ringe en streeksinodes kan behou naas die gesamentlike vergaderinge en projekte. Ons waardeer die feit dat al drie die ander kerke hulle bereidheid getoon het om die eiendomskwessie as ‘n saak van dringendheid te help oplos aangesien dit ‘n groot struikelblok in die pad van versoening is.
 Kom ons almal plaas ons vertroue in Hom wat in en deur ons kan werk meer as wat ons kan vra of dink, sodat Hy ons kan lei en bring op die punt waar Hy ook in en deur hierdie familie verheerlik sal word (Ef 3:21).

Moderatuur NGKA Algemene Sinode - (Di SC Kgobokoe, TG Dibane, TS Pheko, AM Hoffman) 
Na inhoud
Fluistering – die CD
Die CD wat deur Flam geskep is na afloop van die Wes- en SuidKaapse Sinode se sitting in Mei in Goudini is nou by Bybel-Media beskikbaar teen slegs R70.    Klik op http://www.bmedia.co.za/shopindex.php?bodyType=ew_produk&catid=78&prodid=1798 die skakel om direk na die webtuiste te gaan of skakel Bybel-Media se bestelnommer by 00 27 21 873 0822.  Dit is die CD waarvoor soveel predikante en gemeentes gewag het.  Die liedere ‘Herder Heer’ en ‘Seën ons Here God, seën Afrika’ kan onder andere op die CD gehoor word.  Navrae kan gerig word aan info@flam.co.za 
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World..
TIMOR LAROSAE (Oos Timor) Oppervlak 14,874 vk.km. Oostelike helfte van Timor en die Ocussi-Ambenu enklave in Indonesiese Wes Timor en Atauro eiland. Begin 2001 was daar nog meer as 100,000 vlugtelinge van Timor-Lorosae; meeste in kampe in Wes Timor. Bevolking (2010) 1,171,163. Die hoofstad is Dili, met ongeveer 174,000 inwoners (2010). Groot dele van die stad is in 1999 verwoes. Portuguese oorheersing van 1511 tot 1974 gevolg deur 'n swak voorbereide onafhanklikheid - die inwoners was glad nie gereed om die administrasie oor te neem nie. Soos in meeste Portugese kolonies in die middel 1970s het 'n burgeroorlog uitgebreek. Die inval uit Indonesië en die onderdrukking wat gevolg het, tesame met hongersnood, swak mediese dienste en ekonomiese ineenstorting het die land geknou. 'n Geraamde 200,000 het omgekom en bevolkingsgroei is ingekort. Die Indonesiese okkupasie en die Timoresiese weerstand, het die sogenaamde vrywillige integrasie van Oos Timor met Indonesië belaglik gemaak. Internasionale druk lei tot 'n referendum oor onafhanklikheid in 1999. Swaar gewapende militia gesteun deur die weermag het sistematies die land se infrastruktuur, geboue en ekonomie beroof en verwoes voordat die VN se troepe tussenbeide getree het. Ongeveer 75% van die bevolking het vlugtelinge geword. Onafhanklik in 2002, maar die herstel van die land sal nog dekades neem. Die onafhanklikwording is gevolg deur faksie gevegte, die ergste het in 2006 voorgekom waarna relatiewe stabiliteit ingetree het. Die Portuguese het niks ontwikkeling gebring nie. Onder die Indonesiese militêre beheer is daar baie gedoen, maar eintlik om dit te kan uitbuit. Die besluit om vir onafhanklikheid te kies, het 'n verwoesting van so skaal tot gevolg gehad dat die land van vooraf opgebou moet word. Potensiaal in landbou, sandalwood, minerale en waarskynlik olie en aardgas. Die meerderheid leef in diep armoede. Christene 87.396% Tradisioneel etnies 10.81% Muslim 1.1% Chinese 0.1% Hindoe 0.5% Boeddhiste 0.1%.

Loof die Here vir: * Onafhanklikheid het ‘n nuwe era vir die Christene gebring van aanbidding in vrede en vryheid; * betekenisvolle verbetering in  die volk se geestelike lewe;

Tree in vir: * vrede en wyse leierskap, vryheid om die evangelie te verkondig: Timor se geboorte as nasie was troumaties. Die verwoesting van lewe en eiendom en die ontvoering van talle deur die Indonesiese weermag wat aan die onttrek was, het bitterheid en haat by die  Timoresiërs jeens die Indonesiërs en hul bondgenote - self van  Timoresiese afkoms - gekweek wat dekades mag neem om te genees. Bid dat Christene 'n effektiewe bydrae sal lewer in die geestelike en morele herstel van die land wat ook die ekonomie positief sal beïnvloed. 

*Die Rooms katolieke Kerk het vinnig ’n openbare simbool van weerstand teen Indonesië geword; maar hulle verweefdheid met inheemse praktyke en godsdienste, veroorsaak diepe bande met die okkultisme en etniese godsdienste. Protestante word met agterdog bejeën omrede hulle uit  Indonesië kom. Bid vir godsdienstige en geestelike vryheid vir die Timoresiërs.

* Die gereformeerde kerk (Ned Geref sendingvrug) om terug te keer na die Bybelse waarhede en lewe van toewyding.

* Bedieningsuitdagings sluit in: a) Getraumatiseerde kinders en jongmense — talle het alles en almal wat vir hulle dierbaar was, insluitende hul ouers, verloor. Groot groepe loop op straat en werkloosheid onder hulle is so hoog as 80%!  Bid vir effektiewe holistiese bediening en dissipelskap bediening om gevestig te raak sodat die jong mense en die kerk gehelp kan word. b) Bykans alle Timorese inheemse mense is onbereik; net onder die Tetum was daar betekenisvolle vordering. 'n Bybelvertaling in Tetum is beskikbaar - maar daar is soveel as 13 tale waarin die Bybel nog vertaal sal moet word om effektiewe evangelisasie werk en kerkplanting te rugsteun. Tree in vir die vind van pioniersendelinge wat kerkplanters en vertalers is om die werk aan te voor en te dra.
Na inhoud
Sondag Onder die Kameelboom

Onder die Kameelboom is ’n gesels-program wat aktuele godsdienssake onder die loep neem en is ’n radio-inisiatief van die NG Kerk in Namibië. Luister Sondag om 12:00 (of Dinsdag om 09:30) na Onder die Kameelboom oor Kanaal 7. Jy kan selfs enige plek in die wêreld via die internet saam luister: www.k7.com.na. 
Na inhoud
	Verjaardae in die volgende week...

	· Dries Burger (Pionierspark: Donderdag 17 November; 081-251-8088; dburger@iway.na 

· Ilse Steyn (Wildevy): Saterdag 19 November; 067-242386; wildevy@iway.na  

	Nelus se ma sterf

	Prof Nelus Niemandt, voorsitter van die afgelope Algemene Sinode se moeder, Thea (83), is gister in Pretoria oorlede. Hoewel sy verlede maand meer as een hartaanval gehad het, het sy baie goed herstel en aangesterk. Die familie vermoed dat sy gister weer ’n hartaanval gehad het. Nelus is tans in die buiteland (Hongarye) en hoop om so gou moontlik 'n vlug na Suid-Afrika te kry. Hy land waarskynlik Vrydagoggend in Johannesburg.


Thea laat haar man, Dries, twee kinders en ses kleinkinders agter. Sy word Vrydagmiddag om 15:00 vanuit die NG Gemeente Kempton-Kruin begrawe en die diens word waargeneem deur dr Danie Malan.  


Ons harte gaan uit na hierdie gesin, familie en gemeente – na almal wat nou betrokke is by hulle. Ons innige meegevoel met hierdie groot verlies.


Giggel

Twee boere loop deur 'n veld. Een van die boere hurk by 'n bol nat beesmis, druk sy vingers daarin en smeer dit oor sy lippe.
"Sif ou, hoekom doen jy dit?", vra die tweede boer.
"Ek het gebarste lippe" antwoord hy terug.
"So help dit daarvoor?" vra die eerste een weer.
"Nee, maar dit keer dat ek my lippe aflek"
Na inhoud
Met liefde uit Schanzen-weg

Kuier ook op ons webblad

